
Har Claude Wiseler
President vun der Chamber

Létzebuerg, de 6. August 2026

Har President,

Esou wéi den Artikel 80 vum Chambersreglement et virgesdit, bieden ech lech, dés
parlamentaresch Fro un d’Madamm Ministesch fir Mobilitéit an éffentlech Aarbechten an un
den Har Educatiounsminister weiderzeleeden.

D’Ecole nationale pour adultes (ENAD) bitt Erwuessenen, déi hir Schoulausbildung net
ofgeschloss hunn oder sech berufflech nei orientéiere wéllen, eng zweet Chance. Si
erméiglecht hinnen, en Diplom, e Schoulofschloss oder eng berufflech Qualifikatioun
nozehuelen, a leescht domat e wichtege Baitrag zur Chancégldichheet an zur Bekdmpfung
vum Schoulofbroch.

Zanter hirer Grénnung huet sech d’Offer vun der ENAD staark weiderentwéckelt. De
gesetzleche Kader baséiert awer nach émmer gréisstendeels op dem modifizéierte Gesetz
vum 12. Mee 2009. Gldichziiteg betreit d’Schoul haut iwwer 700 Apprenanten, déi op véier
verschidde Standuerter zu Esch-Belval an an der Stad Létzebuerg verdeelt sinn.

An der Antwert op d’parlamentaresch Fro n°619 aus dem Joer 2024 hat d’Regierung
matgedeelt, datt eng Rei Kandidaten net konnten ugeholl ginn. Donieft gouf en definitiivt
Gebai fir d’ENAD um Kuebebierg ugekénnegt, ouni datt deemools e konkreten Zaitplang
konnt genannt ginn.

An deem Kontext wollt ech follgend Froen un d’Madamm Ministesch fir Mobilitéit an
éffentlech Aarbechten an un den Har Educatiounsminister un stellen:

e WEéi vill Apprenante sinn aktuell an der ENAD ageschriwwen? Wéi vill Kandidature
konnten an de Schouljoren 2024/2025 an 2025/2026 net ugeholl ginn, a wéi vill
dovunner wéinst feelende Plazen, Personal oder Infrastrukturen?

¢ Kénnen d’'Ministeren en Iwwerbléck iwwer déi aktuell Standuerter ginn? Wéi eng
dovunner sinn der ENAD dauerhaft zur Verfligung gestallt a wéi eng gi just
provisoresch genotzt?

e Wéi huet sech de Projet vum definitive Site um Kuebebierg zanter 2024 entwéckelt?

e Wéi eng Moossname waert d’'Regierung bis zur Faerdegstellung vum definitive Site
huelen, fir genuch Plazen a gldichwdaerteg Léier- an Aarbechtsbedéngungen op alle
Standuerter ze garantéieren?

Har President, bieden ech Iech, main déifste Respekt unzehuelen.

Diane Adehm



LE GOUVERNEMENT

DU GRAND-DUCHE DE LUXEMBOURG
Ministere de I'Education nationale,

de I'Enfance et de la Jeunesse

Gemeinsam Antwert vum Minister fir Educatioun, Kanner a Jugend, Claude Meisch, an der
Ministesch fir Mobilitéit an éffentlech Aarbechten, Yuriko Backes, op d’parlamentaresch Fro Nr. 4589
vun der honorabeler Deputéiert Diane Adehm

1. WAéi vill Apprenante sinn aktuell an der ENAD ageschriwwen? Wéi vill Kandidature konnten an de
Schouljoren 2024/2025 an 2025/2026 net geholl ginn, a wéi vill dovunner wéinst feelende Plazen,
Personal oder Infrastrukturen?

Am Schouljoer 2025/2026 waren 884 Apprenanten an der ENAD ageschriwwen. D’Aschreiwunge fir
d’Schouljoer 2026/2027 sinn nach net ofgeschloss.

Insgesamt goufen am Schouljoer 2024-2025 208 Refusen ausgesprach, am Joer 2025-2026 waren et der
181.

Vun deene Kandidaten, déi net konnten ugeholl ginn, wollte sech der 101 (2024-2025), respektiv 79
(2025-2026), op eng Klass vun der Formation initiale vum ESC oder ESG, respektiv op eng Classe
d’intégration jeunes adultes (CLIJA) aschreiwen.

Weider konnten am Joer 2024-2025 107 Kandidaten net an d’Formatioun vum Dipléme d’accés aux
études supérieures (DAES) ugeholl ginn, am Joer 2025-2026 louch dés Zuel bei 102 Kandidaten.

D’Refuse goufe majoritar ausgesprach well d’Kandidaten déi schoulesch Viraussetzungen net erféllt
hunn oder hirer Demande keng Suite méi ginn hunn; a fénnef Fall just waren all Plazen op der viséierter
Klass besat.

An der Formatioun Educateur en alternance (GEA/SGEA) konnten all Kandidaten, déi d’Konditioune vum
Acces an d’Formatioun erféllen, a béide Schouljoren ugeholl ginn.

An de Formatiounen, déi am Régime vun der Erwuesseneléier (Apprentissage adulte), organiséiert ginn,
hélt d’ENAD all Kandidaten un, déi bis de jeeweilegen 31. Oktober e Patron fonnt hunn an iwwert eng
Carte d’assignation vun der ADEM verfiigen. D’Organisatioun vun dése Formatioune stellt eng grouss
Erausfuerderung um Niveau vun de Ressourcen a fir d’Plange vun der Schoulorganisatioun duer.

2. Kénnen d’Ministeren en lwwerbléck iwwert déi aktuell Standuerter ginn? Wéi eng dovunner sinn
der ENAD dauerhaft zur Verfiigung gestallt a wéi eng gi just provisoresch genotzt?

D’ENAD ass aktuell op follgend véier Standuerter verdeelt:

e GebaiF - Site « Terres Rouges » — 1, rue de la Fonte, L-4364 Esch-Belval (dauerhaft)

e Site « High Five » (Mercator) — 112, route d’Arlon, L-1150 Luxembourg (provisoresch)

e Site « Blumm » (Geesseknappchen) — 17, rue Marguerite de Brabant, L-1254 Luxembourg
(provisoresch)

e Site « Kraizgrénnchen » — 56, Val Sainte-Croix, L-1370 Luxembourg (provisoresch)



3. WAéi huet sech de Projet vum definitive Site um Kuebebierg zanter 2024 entwéckelt?

Am Kader vun der Ausschaffung vum Plan d'aménagement particulier — nouveau quartier ,Kuebebierg”
(PAP NQ ,,Kuebebierg”) goufen d'Contrainté vum Terrain fir d'ENAD an de Service de la formation des
adultes (SFA) definéiert.

Eng theoretesch Volumetrie vum neie Gebai gouf am grafeschen Deel festgehalen, warend am
schréftlechen Deel, déi entspriechend Baucontrainté festgeluecht goufen.

Parallel zu den urbanistesche Geneemegungsprozeduren déi aktuell amgaange sinn, wdert eng
Auschreiwung lancéiert ginn, fir eng Planungséquipe mat der Weiderentwécklung vum Projet ze
mandatéieren.

4. Wéi eng Moossname waert d’Regierung bis zur Faerdegstellung vum definitive Site huelen, fir genuch
Plazen a glaichwderteg Léier- an Aarbechtsbedéngungen op alle Standuerter ze garantéieren?

Unhand vun enger effizienter Organisatioun vun den aktuelle Standuerter, gétt versicht zousatzlech
Capacitéiten ze schafen. Sollt sech e weideren Besoin erginn, waerten weider provisoresch Capacitéiten
fir d’ENAD ageriicht ginn

Létzebuerg, de 7. Oktober 2026

De Minister fir Educatioun,
Kanner a Jugend

(s.) Claude MEISCH





